
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

পদ্মিনী।
৩


অচিরে মিবারের রাণার বিরুদ্ধে রণঘোষণা করিয়া চিতোর নগরী আক্রমণ করিলেন। দিল্লীশ্বর বহুদিন চিতোর নগরী অবরোধ করিয়া রহিলেন, তথাপি চিতোরের পতন হইল না। রাজপুত বীরগণ অতুল বিক্রমের সহিত নগর রক্ষা করিতে লাগিলেন। অবশেষে নিষ্ফল অবরোধে ত্যক্ত হইয়া আলাউদ্দীন ভাবিলেন অতি সহজে অভিষ্ট সিদ্ধি করিয়া লইবেন। দূতমুখে চিতোরের রাণার নিকট সংবাদ পাঠাইলেন “পদ্মিনী সুন্দরী লাভ করাই আমার উদ্দেশ্য—চিতোরবাসীর উপর আমার কোন অক্রোশই নাই। পদ্মিনী আমার হস্তে সমর্পিতা হইলেই আমি এ রাজ্য ত্যাগ করিয়া চলিয়া যাইব—আর কখন ইহার ত্রিসীমায় পদার্পণ করিব না” এই অশ্রুতপূর্ব্ব বাক্য শ্রবণে রাজপুত বীরগণ ঘৃণা ও জিঘাংসায় আত্মহারা হইলেন “কি এত বড় স্পর্দ্ধা যবন সম্রাটের! রাজপুতের গৃহক্ষ্মীলাভে তাঁহার আকাঙ্ক্ষা। রাজপুতের সম্মানই সর্ব্বস্ব। রাজপুত তুচ্ছ প্রাণের মমতা রাখে না—একথা কি আজিও যবনরাজের অবিদিত আছে?— চিতোর জনশুন্য শ্মশান হইবে, পদ্মিনী সতীর অপরূপ রূপলাবণ্য চিতানলে ভম্মীভূত হইবে তথাপি, এ পবিত্র নগরী শিশোদীয় কুলের মানসম্ভ্রম বিসর্জ্জন দিবে না—রাজ দূত। তুমি অবধ্য, নচেৎ

		 এই পাতা শেষ সম্পাদিত হয়েছে ১২:১০টার সময়, ১ অক্টোবর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

